Prilog 1 

Ukupna prosječna apsorbovana doza zračenja pri tretiranju hrane jonizujućim zračenjem
1. Ukupna prosječna apsorbovana doza

Pri određivanju bezbjednosti pojedinih vrsta hrane obrađenih ukupnom prosječnom dozom od 10 kGy ili manjom može se pretpostaviti da su svi radijacijsko hemijski činioci u tom području doza srazmjerni sa dozom. 

Ukupna prosječna doza, [image: image1.jpg]


, definisana je sljedećim integralom preko ukupne zapremine robe 

gdje je:

M = ukupna masa obrađivanog uzorka

p = lokalna gustina u tački (x,y,z)

d = lokalno apsorbovana doza u tački (x,y,z)

dV = dx dy dz, beskonačno mali element zapremine koji u stvarnosti predstavlja zapreminski udio.

Ukupna prosječna apsorbovana doza može se odrediti direktno za homogene proizvode ili za robu u rasutom stanju (rinfuz) koja ima homogenu gustinu tako da se odgovarajući broj dozimetara raspodijeli strateški i nasumično po zapremini robe. Iz raspodjele doze određene na ovaj način može se izračunati prosječna vrijednost što predstavlja ukupnu prosječnu apsorbovanu dozu.

Ako je oblik krive koja prikazuje raspodjelu doze u proizvodu dobro određen, poznata su mjesta najmanje i najveće doze. Mjerenja raspodjele doze u ova dva položaja na nizu uzoraka proizvoda mogu se upotrebiti da bi se dobila procjena ukupne prosječne apsorbovane doze.

U nekim slučajevima srednja vrijednost prosječnih vrjednosti najmanje doze ([image: image3.jpg]


min) i najveće doze ([image: image4.jpg]


max) biće dobra procjena ukupne doze, tj. u tim slučajevima biće ≈:

ukupna prosječna doza ≈ [image: image5.jpg]

ne smije biti veći od 3.
2. Postupci

2.1. Prije početka rutinskog zračenja neke vrste hrane u uređaju za zračenje, određuju se položaji najmanje i najveće doze mjerenjem doze po zapremini proizvoda. Ova validacijska mjerenja moraju se izvesti odgovarajući broj puta (npr. 3 – 5) da bi se uzele u obzir varijacije u gustini proizvoda ili u geometriji.

2.2. Mjerenja se moraju ponoviti kad god se promijeni proizvod, njegova geometrija ili uslovi zračenja.

2.3. Za vrijeme procesa sprovode se rutinska mjerenja doze da bi se obezbjedilo da se ne prelaze granice doze. Mjerenja se moraju sprovoditi stavljanjem dozimetara na mjesta najveće ili najmanje doze ili na referentno mjesto. Doza na referentnom mjestu mora biti kvantitativno povezana sa najvećom i najmanjom dozom. Referentno mjesto mora se nalaziti na odgovarajućoj tački u ili na proizvodu gdje su varijacije doze male.

2.4. Rutinska mjerenja doze moraju se izvoditi na svakom lotu i u pravilnim razmacima za vrijeme obrade. 

2.5. U slučajevima kada se podvrgava zračenju tečna, neupakovana hrana, mjesta najmanjih i najvećih doza ne mogu se odrediti. U takvom slučaju preferira se nasumično dozimetrijsko mjerenje da bi se ocijenile vrijednosti ova dva ekstrema.

2.6. Mjerenja doze moraju se sprovoditi upotrebljavajući priznate dozimetrijske sisteme, a mjerenja moraju biti sljedljiva do primarnih standarda.

2.7. Za vrijeme zračenja neki parametri uređaja moraju se kontrolisati i kontinuirano bilježiti. Za uređaje sa radionuklidima ti parametri uključuju brzinu transporta proizvoda ili vrijeme provedeno u zoni zračenja kao i pozitivan pokazatelj ispravnog položaja izvora. Za akceleratorske uređaje ti parametri uključuju brzinu transporta proizvoda, nivo energije, struju elektrona u snopu i širinu otklanjanja elektronskog snopa. 

